
Adrian Garcia 
Bi asteren bueltan bi udalbatzar 
egin dituzte udal ordezkariek; 
azkena aste honetako ezohiko 
bilkura izan da. EH Bilduren 
aurkako botoekin, gai zerrendako 
puntu guztiak aurrera atera ditu 
alderdi sozialistak. Batetik, 
Atsobakar Egoitzako Zentroaren 
kontratuaren luzapena adostu 
dute. Bestetik, Zabaleta Berriko 
obren adjudikazioa Urkilla SL 
enpresari eman diote. Joan den 
astean, aldiz, ohiko bilkuran 
onartu zuten Herritarren 
Partaidetzarako Arauak, 
eztabaida askorik gabe.  

Atsobakarreko Egoitzaren 
auzian, prozedurari buruzko 
eztabaida izan dute EH Bilduko  
Gorka Lizarragak eta Jesus 
Zaballos alkateak. Gipuzkoako 
Aldundiak bere gain hartu behar 
ditu egoitzaren gastuak, baina 
horretarako Batzar Nagusietan 
izenpetu behar dute hitzarmena, 
eta azarorako atzeratu dute. 
B i e n  b i t a r t e a n ,  u d a l a k 
aurrekontuez kanpoko diru sorta 

atera du. EH Bilduren iritziz, 
ordea, "dagokion bezala" egin 
behar da, aurrekontuetan diru 
sorta zehaztuz. 

Zaballosen eta Lizarragaren 
arteko eztabaidak hurrengo 
puntuetan jarraitu du. Beste 
h i ru  pun tu  ona r tu  d i t u 

batzarrak. Batetik, Zabaleta 
Berriko lanak Urkil la SL 
enpresari ematea; bestetik, 
hark aurkeztutako bermearen 
baldintzak moldatzea; eta, 
azkenik, Urkilla SL enpresak 
irabazitako kontratua Roca SL 
enpresari uztea.

EH Bilduk prozedura horren 
inguruan zalantzak plazaratu 
ditu, baina udaleko teknikariek 
operazioa ontzat emanda, 
udalbatzarrak gehiengoz onartu 
du. 

Ohiko bilkura
Hilaren 10eko ohiko bilkuran 
e z  z i r e n  h o r r e n b e s t e 
desadostasun egon. Herritarren 
Partaidetzarako Arauak piztu 
zuen eztabaida gehien. Izan ere, 
ALOP Ahal du Lasarte-Oria 
Podemos taldeak bi zuzenketa 
jarri zizkion, baina biak atzera 
bota zituen PSE-EEk, bigarrena 
EAJren bi botoen laguntzarekin.  
A zkenean ,  EH  B i l du r en 
abstentzioarekin aurrera egin 
zuen arauak. 

ALOP taldeko David Aresek 
aurkeztu zituen Partaidetzarako 
Arauaren zuzenketak. Arkaitz 
Naya  e t a  A l i c i a  Ga r c i a 

alderdikideak ez ziren izan 
bilkuran. Ezta EH Bilduko 
Kristina Bernal ere. 

Bi zuzenketa horiek atzera 
bota arren, ALOPeko ordezkariak 
ez zuen testuaren aurka bozkatu, 
eta abstenitu egin zen, EH 
Bildurekin batera. "Guk egindako 
beste zuzenketa ia guztiak onartu 
dira arauan. Aurreko arauarekin 
alderatuta, aurrerapausoa izaten 
jarraitzen du", azaldu du Aresek. 

EH Bildu ere abstenitu egin 
zen. Alderdiko bozeramaileak, 
Pablo Barriok, honela defendatu 
du erabakia: "Hutsetik abiatzen 
gara, bada aurrerapausoa. Gure 
desadostasuna erabilitako 
prozeduran dago. Ez dira 
kanpoko adituak kontsultatu 
araua egiteko". Herritarren 
P a r t a i d e t z a r a k o  A r a u a 
amaituta, lokalen uztearen 
ingurukoa lantzen hasiko dira 
orain udal ordezkariak.

EH Bildu izan da aurka bozkatu duen alderdi bakarra osteguneko bilkuran. TXINTXARRI

Parte hartzeko arauak, 
aurrera udalbatzarrean
EH Bilduren eta Ahal du Lasarte-Oriaren abstentzioarekin, herritarren parte hartzea 
hobetzeko arauak onartu dituzte. Aste honetako ezohiko bilkuran, berriz, Zabaleta 
Berrin etxebizitzak eraikitzeko kontratua Urkilla SL enpresari adjudikatu diote 

Txintxarri
Udalak eta Zurmailu elkarteak 
hiru urterako hitzarmena sinatu 
dute, eta, modu horretan, ia 
25.000 euro jasoko ditu, 8.200 
inguru urtean. Diru horrekin, 
elkarteak aurre egin ahalko die 
ur teko  gas tue i ;  i rakas le 
ezpezializatu bat  kontratatzen 
dute, eta makinaria ere diru 
horrekin erosten dute. Trukean, 
elkarteko 22 kideek eginiko 
lanak erakusketa batean jarriko 
dituzte ikusgai. Atzo, ostegunean, 
ireki zuten erakusketa, Antonio 

Mercero gunean. "Luxu bat da 
zuek lanean ikustea zuzenean, 
eta zuek egin dituzuen lanak 
ikustea", esan du Jesus Zaballos 
alkateak. 

Hastapen eskolak
Hamar egunez egongo dira 
ikusgai lanak. Jose Maria Telleria 
Zurmailu elkarteko ordezkariak 
eskerrak eman dizkio udalari. 
"Gure denbora betetzen du egurra 
zizelkatzeak. Aske uzten gaituen 
lana da". 

Telleriak gogoratu duenez, 
zurlanketan jardun nahi duen 
ororentzat irekia da elkartea. 
Irakasle espezializatu bat duten 
arren, hutsetik hasi nahi 
dutenek badute horretarako 
aukera. "Ez dago arazorik. Guk 
geuk ematen ditugu hastapen 
eskolak". Telleria eta Zaballos, sinatzen. TXINTXARRI

Hiru urterako hitzarmena, 
Zurmailu eta udalaren artean 
Atzotik, ostegunetik, hasita, elkarteak hamar egunez 
erakutsiko ditu urte osoan eginiko lanak, Merceron 

Udalbatzarrera ere iritsi dira Gizpuzkoako Aldundiaren proiektuak 
eragindako kezkak. Izan ere, Lasarte-Oriari ere bete betean 
eragingo liokete proiektu horretan aurkezten diren autobus 
zerbitzuen murrizketak. Besteak beste, ospitaletako, gaueko eta 
Tolosako lineak izango lirateke kaltetuenak. 

Jesus Zaballos alkateak adierazi duenez, udala proiektu horren 
kontra dago, eta helegiteak jarri ditu. "Tolosako linearen kasuan 
adibidez, beste biderik ez dugu hara joateko, beharrezkoa dugu 
autobusa". Gainera, deitoratu egin du Usurbil, Andoain eta 
Hernaniko alkateek hartutako jarrera. "Haiek bildu dira, baina niri 
ez didate ezertarako deitu. Gainera, Andoaingo alkateak niri buruz 
esandakoa ez da egia. Ez dira nirekin harremanetan jarri".  

Udala, autobus murrizketen aurka

TXINTXARRI

Atxilotuei babes adierazpena
Gure Esku Dago dinamikak deituta, Jordi Sanchezen (ANC) eta Jordi 
Cuixarten (Omnium) presidenteen atxiloketa salatu dituzte lasarteoriatarrek. 
Horrekin batera, Kataluniari azken denboran bizitzen ari den egoeraren 
aurrean, babesa eta elkartasuna adierazi diote.

UNAI MUÑOA

Katalunia

NEURE KABUZ

Zaila da Kataluniaren inguruan argudioak ez errepikatzea eta beste batzuek 
esan ez duten zer edo zer esatea. Baina, aldi berean, ezinezkoa da gertatzen 
ari den guztiaren aurrean mututzea ere. Beraz, azken boladan buruan 
darabilkidana partekatuz, fundamentu askorik gabeko hitzetan galduko naiz, 
sarri galtzea bezalakorik ez baitago bide berriak topatzeko. 

Prozesu luze honetan bada galdera ikur asko, baina ni bereziki batek 
entretenitu nau asperraldietan. Posible da berrogei milioi herritar dituen 
estatu bat gobernatzen duen alderdi politikoa, horren baldarra izatea Kataluniaren 
auzia kudeatzerakoan? Edo, ezkutuko interesak daude gatazkak iraun dezan?

Gogoan dut, Joxe Mari Agirretxek, Arnaldo Otegik eta Laura Mintegik 
Lasarteko kultur etxean eman zuten hitzaldia. Bertan, Arnaldok esaten zuen 
estatuaren ahulezia handiena lurraldetasuna zela, erabat egokitu gabeko 
nazioak biltzen baititu bere baitan. Logika horretan, ondo zetorkion euskal 
gatazka, Espainia batuta mantentzeko erabiltzen zutelako. Gatazka armatuak 
nolabaiteko estatu batasuna suposatzen omen zuen, euskal independentistak 
arerio komun bat bihurtu ginelako.

Borroka armatuaren amaierarekin batera, bestelako gai batzuk hasi ziren 
nabarmentzen, ekonomia adibidez. Krisialdiak, hainbat ustelkeri kasu bistaratu 
zituen, eta alderdi popularra bilakatu zen kritika gehienen jomuga. Presidentzia 
kolokan eduki zuten, baina oposizioaren interes politikoek ez zuten aukera 
berri bat sortzeko bide eman. Epaitegiz epaitegi zebiltzan bitartean, Katalunian 
gero eta indar gehiago zuen independentzia goseak, eta hara nola, auzia 
bideratu ordez, alderdi popularrak gatazka areagotzen lagundu zuela.

 Orduan, pentsa liteke datozen estatuko hauteskundeei begira, identitateen 
arteko borrokan indartsuak sentitzen direlako, arreta gunea Katalunian jarri 
dutela? Agian baldarkeria politikoa baino harago, kalkulu politikoak daude 
jarrera guzti hauen atzean? Dagoeneko iragana da Espainiako politikaren 
ustelkeria. Orain, Estatuaren batasuna dago jokoan.

Nerea Eizagirre 
2017-2018 ikasturtea hasi da 
Amaraun Kluba, Gazte Kluba 
eta Kuadrillategi egitasmoetan 
ere. HHtik hasi eta DBHra,  
euskara eta aisia nahasten 
dituzten programa ezberdinek 
ikasturteko lehen saioak dituzte  
hilabete honetan.

Kuadrillategi
Zaharrenak martxan dira 
dagoeneko.  Kuadri l lategi 
egitasmoko gazteak urriaren 
6an, Landaberri Garaikoetxea 
i ka s t e t x ean  b i l du  z i r en  
ikasturteari hasiera emateko.
Udaleko Euskara zinegotzi Jon 
Antxordoki ere egon zen presente.

Aurkezpen saio honetan, 
gazteek taldeka Buruntzaldeako 
I. Euskararen Ginkanan lehiatuko 
dutela jakin zuten. 

Urri t ik  azarora ,  as tero 
hizkuntza aniztasuna eta 
ekologiarekin zer ikusia duten 
probak gainditu beharko dituzte 
abenduaren 1eko final handira 
sailkatu ahal izateko. Talde 

irabazleak 1.000 euroko saria 
lortuko du.

Era berean, ikasturte hasierako 
argazkia atera zuten.

Gazte Kluba
Bestalde,  9  eta 12 urteko 
gaztetxoek Gazte Kluban dute 
primeran pasatzeko aukera. 

M a l a b a r a k ,  m a g i a , 
sukaldaritza… hamaika  tailer, 
ikastaro eta ekintza egingo 
dituzte ostiralero.

Saioak ostiraletan izango dira, 
Osasun Zentro gaineko 2. 
Solairuan dagoen hitzaldi 
aretoan. Lehen saioa gaur 
arratsaldeko 17:30etik 19:30era 
izango da.

Honetaz gain, hilabetean behin, 
larunbat  batean, irteerak, pista 
jolasak edo beste ekintza 
dibertigarriak antolatuko 
dira,gazteen gozamenerako.

Ipuin kontalariak
HH2tik LH2 mailako txikiek, 
berriz, Amaraun Klubeko 
ekintzak dituzte.

Ikasturteari hasiera emango 
dieten lehenak HH3 eta HH4 
mailako haurrak izango dira. 

Urriaren 26an, osteguna, 
Haizea, lurra eta itsasoa ipuin 
sortaren lehen saioa izango da, 
Villa Mirentxuko hitzaldi 
aretoan.

Ipuinaren ostean, gaia lantzeko 
asmakizunak, eskulanak, 
abestiak eta poesiak ikasiko 
dituzte haurrek.

Izena ematea
Ttakun Kultur elkarteak bi 
programa hauetan parte hartzera 
animatzen ditu herritarrak.

Ipuin  kontalari saioan  izena 
emateko aisia@ttakun.eus 
helbidera mezu bat bidali, 943 
371 448 telefono zenbakira deitu 
edo Ttakun KEko bulegora 
hurbildu behar da, astelehen 
goizean eta ostirala arratsaldean 
izan ezik, itxita dago eta. Plaza 
mugatuak dira. 

Gazte Klubeko  inskripzioa, 
berriz, egitasmoko saioetan edo  
Ttakuneko bulegoan egingo da.

Kuadrillategi egitasmoko gazteek, begiraleek eta Jon Antxordoki Euskara zinegotziak talde argazkia atera zuten. TXINTXARRI

Haur eta gazteentzat, 
aisia euskaraz 
Ikastetxetik kanpo, Lasarte-Oriako haur eta gazteek euskaraz ederki gozatzeko 
aukera dute Ttakun kultur elkartearen eskutik. Amaraun Klubetik Kuadrillategira, 
Gazte Klubetik pasata. Milaka abentura biziko dituzte ikasturtean zehar

Lasarte-Oriako Udalak eta Lasarte-
Oria aldizkariak hiru urterako 
hitzarmena sinatu dute. Alkate 
Jesus Zaballos, Maite Iglesias 
Kultura zinegotzia eta Jesus Mari 
E g i z a b a l  L a s a r t e - O r i a 
aldizkariaren ordezkaria izan 
dira hitzarmenaren sinaduran.

Horrela, udalak Lasarte-Oriako 
aldizkariaren 2017-2019 urteetako 

argitalpenak diruz lagunduko ditu: 
2017 urtean, 4.826 euro; 2018 urtean, 
4.894 euro; eta, 2019 urtean,  4.963 
euro.

Lasarte-Oria aldizkariak urteroko 
bi aleak eta aurten lehenengoz 
egin den urtekaria argitaratuko 
ditu. “Lehen alean parte hartu 
ez duten elkarteak gonbidatu 
nahi ditugu gurekin lan egitera”, 
esan du Egizabalek. “Urtekaria  
bizirik dagoen dokumentua da 
eta herriko aberastasuna islatzen 
du". 

Lasarte-Oria aldizkaria 
hiru urtez diruz 
lagunduko du udalak

Txintxarri
Ate rpea  La sa r t e -Or i ako 
merkataritza elkartearen urteko 
kanpaina garrantzitsuenetakoa 
da Bezeroaren Hamabostaldia.
Jakitun dira herriko merkatariak 
konpetentzia handia dutela, 
herritar ugarik egiten baitu 
ihes saltoki handietara eta 
hiriburura erosketak egitera. 
Horregatik, beharrezkoa dute 
“bezeroa fidelizatzea”, Ramon 
Ormazabal Aterpea elkarteko 
presidentearen hitzetan. “Gure 
sektorea eta herria dinamizatu 

behar ditugu, gastuak herrian 
gera daitezen. Dendarik gabeko 
herri bat hilda dago”. Hain 
zuzen,  kanpaina honekin 
bezeroei eskerrak eman nahi 
dizkiete, eta sariak banatuko 
dituzte. 36 dendaren artean 234 
opari zuzen emango dituzte 
hamabostaldian. 200 euroko 
txekeak daude tartean.

Ondokoak dira bezeroen artean 
banatuko dituzten opariak: hiru 
euroko balioko 200 txartel; bi 
euro balioko 400 txartel; 40 
sarrera bikoitz Manuel Lekuonan 
haurrentzako ikuskizun bat 
ikusteko; beste 400 sarrera 
bikoitz Manuel Lekuonan 
helduentzako ikuskizunerako. 
Horrez gainera, oparirik lortzen 
ez duten bezeroek 200 euroko 
txekeak irabazteko zozketan 
parte hartu ahal dute.

Bezeroaren Hamabostaldian parte 
hartu duten dendariak, ekitaldiaren 
aurkezpenean, alkatearekin. TXINTXARRI

234 opari zuzen banatzen ari  
dira Aterpeako komertzioak
Hilaren 28ra arte, 200 euroko txekeak eta beste 
hainbat sari banatuko dituzte elkarteko dendek

IRAKURLE TXOKOA

Irakurle Txokoa martxan da
Bosgarren ikasturteari hasiera eman dio Irakurle Txokoak. Asteartean 
izan zuten saioa, eta Leire Ibarguren izan da ikasturteko lehen 
gonbidatua. Idazlearen Laura esaten zioten. Miren Odriozolaren borrokak 
liburua izan zuten mintzagai. Azaroaren 21ean izango da bigarren saioa. 

Adrian Garcia 
Erraustegiaren proiektuaren 
itzalpean, birziklatzearen 
inguruko auziek eztabaida 
sortzen dute herrian. Eta 
auzokonposta kentzeko udalaren 
erabakia ez da salbuespena izan. 
Lasarte-Oriako Udalak gutun 
bidez jakinarazi die auzokonposta 
erabiltzen duten herritarrei 
horretarako jarritako guneak 
kendu egingo dituela. Elkarte 
ekologistek udala kritikatu dute; 
Eguzkik uste du birziklatzeko 
prozesuan "atzerapausoa" dela. 

Auzokonposta erabiltzen duten 
a u z o t a r r e k  b o s g a r r e n 
edukiontzira bota beharko dituzte 
h o n d a k i n  o r g a n i k o a k , 
birziklatzen jarraitu nahi badute. 
"Hondak inak  t r a t a t z eko 
hurbiltasun printzipioaren aurka 
doa", salatu du Martin Ansok, 
Eguzkiko kideak. "Hobe da 
auzoan egiten bada konposta, 
horrela ez da inora eraman behar. 
Gero eta gertuago ekoitzi, gero 
eta hobeto" ,  adierazi  dio 
TxinTxarri-ri. 

Uda l ak  z e r b i t z uak  " e z 
bikoizteko" hartu du erabakia, 
b o s ga r r en  eduk i on t z i ak 
organikoa birziklatzeko funtzioa 
betetzen duelako. "Lehen betetzen 
zuen funtzio bat, baina orain ez 
du zentzurik. Urtarriletik 
herritar guztiek organikoa 

birziklatzeko aukera dute", azaldu 
dio Jesus Zaballos alkateak 
aldizkari honi. 

Udalaren arabera, birziklatze 
sistema horrek ez du egoki 
funtzionatu. "Lortutako konposta 
ez dute sistemaren erabiltzaileek 
beraiek erretiratzen, kopuru 

txiki bat izan ezik. Zikloa ez da 
ixten autokonpostatzeak eskatzen 
duen moduan", dio udalak. 
Gainera, oroitarazi dute izena 
eman duten 89 familiatik 38k 
besterik ez dutela jarraitzen 
bosgarren edukiontzia martxan 
jarri zenetik. "Zerbitzuak eta 
kostuak bikoizten dira". 

"Funtzioa bikoiztu"
Alkatearen esanetan, konposta 
egiteko gune horiek aprobetxatuko 
dira, ikastetxeetan ezarriko  
baitituzte. Landaberrira bi 
eramango dituzte, eta Sasoetara 
bat. "Ikasleek horrela ikasi ahalko 
dute birziklatzen, eta hori ondo 
e g i t e a r e n  g a r r a n t z i a z 
kontzientziatu ahalko dira", esan 
du Zaballosek.  

Eguzki elkarteak bestelako 
iritzia du. Haien arabera, 
auzokonposta ez dago soberan, 
nahiz eta bosgarren edukiontzia 
ere egon. "Dena konpondu dute 
bosgarren edukiontziarekin. 
Baina gauza batek ez du bestea 
kentzen. Andoainen, Donostian... 
Leku askotan dituzte bi sistema 
horiek", esan du Ansok. 

Konposta sortzeko etxolak 
ikastoletara eramateari ondo 
deritzo Ansok, baina auzoetan 
daudenak bere tokian utzita. 
"Ikasleek ikasi badezakete, pentsa 
auzo tar rek  z enba t  ikas i 
dezaketen". 

Elkarte ekologistak uste 
duenez, udalak hasieratik jarri 
du auzitan sistema hori. "Gurekin 
ez dute hitzik egin. Nik udaleko 
teknikariarekin hitz egin dut, 

baina udaletik eskutitz baten 
bidez soilik jakinarazi digute. 
Ez dute inoiz aparteko begirunerik 
izan gurekin". 

Horren erakusgarri  da , 
Ansoren arabera,  udalak 
hasieratik hartutako jarrera. 
"Sistema hori auzo gehiagotara 
zabaltzeko asmoa bertan behera 
utzi du, proiektua erabat 
geldiarazi du".  Egun, lau 
auzokonposta gune daude: 
Sasoe tan ,  Atsobakarren , 
Basaundin eta Zapategin. 

Hobariak, aztertzeko
Horrez gainera, auzokonposta 
egiten zuten familiei kendu egin 
zieten zabor tasetan aurreko 
legealdian ezarritako %20ko 
deskontua. Haien lana aitortzeko 
ezarri zien deskontu hori aurreko 
udal gobernuak. 

Zaballosek argudiatu duenez,  
"diskriminatzailea" zen hobaria. 
"89 familia horiek bakarri zuten 
zerbitzua erabiltzeko aukera, 
sistemak mugak dauzkalako, 
benetan eta zuzen erabili edo 
ez". 

Egun, udalak bosgarren 
edukiontzia erabiltzen dutenei 
ez die pizgarri ekonomikorik 
eskaintzen. Eguzkiren arabera, 
horrek erakusten du erakunde 
publikoaren borondate falta. 
Udalak jakinarazi duenez, 
deskontuak aztertzeko urtebete 
itxaron nahi dute, sistema 
horren balantzea egiteko 
lehenbizi. Datuak eskuetan 
zehaztuko dituzte ondoren 
hobariak. 

Zapategiko koposta egiteko gunea. TXINTXARRI

Auzokonposta kentzea 
kritikatu du Eguzkik
Lasarte-Oriako Udalak gutun bidez jakinarazi die erabiltzaileei zerbitzua etengo duela. 
Zaballos alkateak esan duenez, bosgarren edukiontziarekin "ez du zentzurik" 
auzokonpostak, kostuak bikoizten direlako. Eguzkik salatu du "atzerapausoa" dela

Adrian Garcia 
Ana komiki pertsonaia bat da, 
baina ez edonolakoa. Teresa 
Castro Gutierrez da haren 
sortzailea, eta Anaren garrantziaz 
ohartarazteko ariketa erraz bat 
p roposa tu  du :  komik ien 
pertsonaia nagusietan pentsatzea. 
Superman, Batman, Spiderman, 
Asterix eta Obelix, Tintin... etor 
dakizkioke baten bati burura. 
Baina, horietatik zenbat dira 
emakumeak? Ariketa horretan 
beste pixka bat sakondu du: "Eta 
zenbat dira lesbianak?". Iluntasun 
horretan argi printza bat emateko 
buru belarri jarri da lanean 
Gutierrez, eta Anaren pasarteak 
argitaratzeko diru bilketa abiatu 
du. Lasarte-Orian aurkeztu du 
proiektua. 

2013an hasi zen Gutierrez 
Anaren pasarteak marrazten, 
Gehituren aldizkarirako. 
"Irakurri nahi nituen istorioak 
kontatu nahi  nituen,  eta 
horregatik sortu nuen L.S.B.Ana 
Lesbikomikia!". Bere abenturak 
kontatzen dituen emakume 

lesbiana da Ana, eta, oro har, 
aldizkariaren gaiekin zerikusia 
duten gauzak kontatzen ditu: 
sexu - t ransmis io  b idezko 
in f ekz ioe ta t ik  babes t ea , 
bisexualitatea, transexualitatea, 
errespetatzen eta onartzen ez 
zaituen munduarekin bat 
etortzeko beharra. . .  "Gai 
lesbikoak tratatzen ditu, baina 
lesbiana baten ikuspuntutik".  
Badu berezitasun bat Castroren 
kontatzeko erak: "Umore onez 
hartzen du dena, pertsonaia 
alaia eta positiboa da". 

Gehituren aldizkaria
G e h i t u r e n  a l d i z k a r i a n 
argitaraturiko komikiak nahi 
ditu bildu Castrok, eta denak 
liburu batean argitaratu. 
Euskaraz eta gaztelaniaz irakurri 
ahal izango dira. Horrez gain, 
PDF euskarrian beste hainbat 
hizkuntzatara itzuliko dituzte. 
"Komikia tresna ezin hobea da 
nerabeengana iristeko". 

Martxa onean doa proiektua. 
Gipuzkoako Foru Aldundiak 

babestu du, eta norbanakoek 
emandako diru laguntza bikoiztu 
du. http://goteo.cc/lsbiana 
webgunean egin daitezke 
ekarpenak, eta aldizkari bat 
erreserbatu. 2018an aterako da 
Anaren pasarteen bilduma. 

Gizonen mundu bat
Estatistikek diotenez, emakumeak 
dira gehien irakurtzen dutenak, 
baina, komikien kasuan, askoz 
ere gizonezko irakurle gehiago 
daude. "Emakumeak komikietan 
superheroien adiskideak dira, 
esanekoak eta gizon baten 
laguntza behar dutenak. Eta 
denek janzten dute antzera: 
arropa gutxirekin". 

Edonola ere, azken boladan 
gauzak zertxobait aldatzen joan 
dira, eta eleberrigintzaren 
pausoak ematen hasi dira 
hainbat komikigile. Badaude 
e m a k u m e  a h a l d u n d u a k 
pertsonaia nagusi diren gero 
eta komiki gehiago. Talde txiki 
horretara gehituko da Ana 
hurrengo urtetik aurrera. 

Teresa Gutierrez, komikiaren aurkezpenean, Manuel Lekuona kultur etxean, joan den asteartean. TXINTXARRI

Aniztasun sexualaren 
aldeko ekintzaile alaia
Komikien atea gogor jo du Anak. Teresa Castrok asmatutako pertsonaia da; gai 
lesbikoak lesbiana baten ikuspuntutik kontatzen ditu, "beti umore onez". Gehituren 
aldizkariko pasarteak liburu batean biltzeko proiektua martxan jarri du Castrok

Lasarte-Oriako Eliza Ebanjelistak 
protestanteen erreformeren 500. 
Urteurrena ospatuko du asteburu 
honetan.

Ospakizunak gaur hasiko dira. 
Manuel Lekuona kultur etxeko 
hitzaldi aretoan, 18:00etan: 
“ K a t o l i z i s m o a r e n  e t a 
protestantismoaren arteko 

desberdintasunak” hitzaldia 
eskainiko da.

Larunbatean eta igandean, berriz, 
Okendo plazan izango dira 
ekitaldiak. Haurrentzako jolasak  
eta tailerrak, 'Las 5 Solas' kultura 
emanaldia ,  gorespenaren 
ospakizuna eta kontzertuak.

Ekintza hauek kalera ateareaz, 
elizako kideek Lasarte-Oriako 
he r r i t a r r ek  mug imendu 
ebanjelistaren oinarrizko ideiak 
hurbilagotik ezagutzea nahi dute.

Erreforma 
protestantearen 500. 
urteurrena ospatzen

TXINTXARRI

Ekuadorreko lurrikarak mintzagai
Misio taldeak antolatuta, hitzaldia eskaini zuen Walter Coronel apaiza gazteak, 
asteazkenean, Brigitarren Komentuan. Ekuadorretik etorritako misiolariak, 
lurrikaren ostean etxebizitzak nola berreraikitzen diren azaldu zien ikusentzuleei.

Semblante Rociero taldeko kideek haien ahotsekin girotu zuten ostegun gaua. TXINTXARRIDantzaldi ezberdinetan, herritarrek sevillanak dantzatu dituzte lotsa alde batera utzita. TXINTXARRI

Dantzan eta 
kantuan, 
nekatu arte
Aste Kulturala iruditan

Puzgarri eta jokoez gozatzeaz gain, apain-apain joan ziren etxera gaztetxoak ostiralean. TXINTXARRIHerritarrak Okendo plazara hurbildu ziren emanaldi ezberdinak ikustera. TXINTXARRI

Son de Ases laukoteak dantzan jarri zuen Okendo plaza igande gauean. TXINTXARRI

Aste Kulturala antolatzen lagundu duten bolondres eta bazkideetako batzuk argazkia atera zuten amaitzean. TXINTXARRI Badajozeko Los Jateros taldeak Extremadurako dantzaeta doinuak ekarri zituen Lasarte-Oriara. TXINTXARRI

Aurreko asteburuan, Semblante Andaluz elkartearen Aste Kulturalaz 
gozatu ahal izan zuten Lasarte-Oriako herritarrek. Astelehenean, 
urriaren 9an, ohorezko ardoarekin hasiera eman zitzaion elkartean, 
baina ekintza gehienak ostiraletik igandera bitartean egin zituzten, 
Okendo plazan. Eguraldi paregabea lagun, herritar ugari hurbildu 
zen plazara eta dantza, musika, irribarreak eta jaki goxoak ez ziren 
falta. Goizetan, haurrek ederki pasa zuten puzgarrietan, aurpegiak 
marrazten eta haur jokoetan. Helduxeagoek mus eta tute 
txapelketako finalak jokatu zituzten, eta botean ere ibili ziren. 
Larunbatean eta igandean, eltzekada eta paella jana gozoa dastatu 
zuten Okendo plazan bazkaldu zuten lagunek. Arratsaldetan, 
oholtza gainera, elkarteko taldeek dantza koreografiak eta kantuak 
eskaini zituzten. Gonbidatutako hainbat taldek ere eskaini zuten 
haien emanaldia: Son de Ases laukotea, Errenteriako Jai toki 
elkarteko Furius taldea, Badajozetik etorritako Los Jateros taldea 
eta Donostiako Virgen de Guadalupeko abesbatza eta dantza 
taldea. Honetaz gain, Amaia Gonzalez Caballerok dantza klase 
erraldoia eskaini zuen. Asko izan ziren gaueko dantzaldietan 
zapatak urratu zituzten herritarrak. Asteburu osoan zehar, Jose 
Perez lehendakaria izan zuten presente. Esaterako, 'Semblante 
Rociero' taldeak bere urtebetetze egunean, urriaren 12an, zorion 
abesti hunkigarria taularatu zuen. Igande arratsaldean, haren 
seme-alabak oholtzara igo ziren, jasotako maitasun mezu eta keinu 
guztiengatik eskerrak emateko. 

►

Jose Perezen seme-alabek jasotako maitasun mezu eta keinu guztiengatik eskerrak eman zituzten. TXINTXARRI

Errenteriako Furius taldeak hainbat estiloko koreografiak erakutsi zituen, Bollywood esate baterako. TXINTXARRI

Sasoeta-Zumaburu ikastetxean ere haur 
hezkuntzatik lan egiten da gurasoekin Cristinak 
azaldu modura, "nik behintzat beti esan diet 
gurasoei umearekin euskaraz hitz egiteko. 
Dakizkiten hitzak, esamoldeak, esaldiak, 
estrukturak bota eta haurrak oinarri bat izango 
du. Edo gutxienez belarria egiten du, ez da 
eskolakoarekin bakarrik gelditzen". 

Hau guztiaz gain, telebistan marrazkiak euskaraz 
ikustea, herri mailan egiten diren ekintzetan 
parte hartzea, liburutegira eta Manuel Lekuona 
kultur etxera joatea gomendatzen dietela ere 
aipatu du. 

"Gizarte guztiaren erantzukizuna da hizkuntza 
ikasi eta erabiltzea, baina nire ustez gurasoak 
ere inplikatu behar dira," azpimarratu du. Horregatik 
horrelako egitasmoak onuragarriak direla deritzo.

Egitasmoaren helburua gurasoentzat euskara 
gune bat osatzea dela azpimarratu du Korok. 
"Euskaldun zaharrak asko jotzen dugu, erderara. 
Euskaldun berriei guneak sortuta, euskaraz 
egitea errazten diezu. Euskara ez dakitenei, 
euskarara ingurutzeko modu bat ere bada".

Ikastolak HH2 mailatik gurasoei euskararen 
garrantzia azpimarratzen die, baina Kororen 
aburuz, hizkuntza transmisioan "familien jarrera 
da garrantzitsuena. Nahiz eta familiek euskara 
ez jakin eta beste hizkuntza bat hitz egin, gauza 
positibo bezala badute, euskara ikastera bultzatuko 
dituzte haurrak".

"Izan ere, gurasoek eskolak baino erantzukizun 
handiagoa baitute. Eskolak laguntzen du, baina 
haurraren inguruko harremanetan dago 
transmisioaren gakoa," atxiki du. 

Euskara, 
gurasoen esku
GurasoLeku egitasmoak euskara hobetu, ikasi eta erabiltzeko ohitura indartu nahi duten 
bi eta lau urte arteko gurasoei zuzendutako programa dugu. GurasoLagun, GurasoTegi 
eta GurasoLandia guneak dituzte gurasoek haien hizkuntza trebeziak hobetzeko 

Lasar t e -Or iako  Euskara 
Batzordeak hainbat eragilerekin 
ba t e r a  2 0 1 5 - 2 0 1 6  u r t e an 
Gurasoleku proiektua jarri zuen 
martxan. 

Egistasmo honen helburua 
da, familien bidez euskara 
gehiago transmititzea. Gurasoek 
haurren hizkuntza ohituretan 
duten garrantziaz jakitun, 
udalak eta eragileek gurasoei 
haien haurrekin euskaraz 
egiteko tresnak eskaintzen 
dizkiete. 

Euskaraz hitz egiteko arazoak 
dituzten gurasoek GurasoLagun 
dute. Hau Mintzalagun edo 
Solaskideren antzekoa da.

Euskararik ez dakitenek edo 
haien maila hobetu nahi dutenek, 
berriz, GurasoTegi dute. Hauetan  
euskaraz  komunikatzeko 
oinarrizko gaitasunak lantzen 
dira, bereiziki haur eta gurasoen 
artekoak.

Eta azkenik, bi programa 
hauetan parte hartzen duten 
lagunek, umearekin aisialdian 

euskaraz egiteko gunea dute 
hilabetean behin GurasoLandiari 
esker.

Egitasmoaren lehen urratsak 
2 urteko haurren gurasoek egin 
zituzten. Bi urte hauetan Haur 
Hezkuntzako beste mailetara 
ere zabaldu da. Egun 2 eta 4 urte 
a r t e k o  g u r a s o a k  d i r a 
egitasmoaren onuradun. 

Honetan parte hartzeko 
ikastetxeetan banatzen den 
eskuorria betetzea besterik ez 
dute gurasoek.

Lasarte-Oriako Landaberri eta Sasoeta-Zumaburu 
ikastetxeak eta guraso elkarteak dira ekimen honetako 
sustatzaileetako batzuk, horregatik ikastetxeek gurasoak 
animatzen dituzte ekimen honetan parte hartzera.

Koro Razkin
Landaberri 
ikastolako zuzendaria

Cristina Berloso
Sasoeta-Zumaburu 

ikastetxeko zuzendaria

Marta euskaldun berria da; Erika 
Palomares, aldiz, euskaldun 
zaharra. 

Martak euskara gehiago hitz 
egitea du helburu eta bere 
umeekin harremana euskaraz 
izatea nahi du. Erikak euskara 
ikasten ari den jendeari euskara 
egiten lagundu nahi dio. 

GurasoLeku ekimena martxan 
jarri zenean, haien alaben HH2 
mailako irakasleak animatuta 
asko pentsatu gabe izena eman 

zuten programan. GurasoLagun 
dira geroztik.

"Gure alabak oso lagunak dira 
txikitatik eta beraz, umeengatik 
elkarrekin gaude beti. Elkartzen 
garen bakoitzean, parke garaian 
batez ere, euskaraz egiten 
saiatzen gara."

Martarentzat esperientzia oso 
onuragarria da. "Solaskide 
progrman hasi nintzen, baina 
utzi behar izan nuen umeengatik. 
Hau jarraitzeko modu bat da. 

Niretzako oso ondo dago, 
elkarrekin gaude, euskaraz  
egiten dugu eta gure gaiak umeak 
dira".

Celia Sanzek bere euskara maila 
hobetu eta etxeko hizkuntza ohitura 
aldatu nahi zituen. horregatik eman 
zuen izena GurasoLekun. 

"Nire alabak ikastolara doaz, egun 
lau eta zazpi urte dituzte eta etxeko 
lanak egiten lagundu nahi diet. 
Baina nire hiztegia zabaldu eta hitz 
gehiago behar ditudala ikusi dut".

"Honez gain, euskaraz bizitzea 
ere gustatuko litzaidake, alabekin 

etxean edo kalean euskaraz egitea 
eta haiek euskara erabili nahi 
izatea. Normalean, ikastolako 
gauzak edo direnean errazago 
egiten dugu euskaraz, baina bestela 
zaila da".

GurasoLandia ongi zetorkiola 
ikusi zuen, "beste guraso eta 
haurrekin elkartzen ginen 
Gurasolandian eta tarte horretan 
behintzat euskaraz egiten genuen. 

Beste gurasoekin egoteak lagundu 
ninduen euskaraz egitera. Gainera, 
ekintza dibertigarriak ziren eta 
ongi pasatzen zuen alaba txikiak".

GurasoLandian urtarriletik ikasturtea amaitu arte, hilabetero ekintzak dituzte:

Celia Sanz

Marta Garcia eta Erika Palomares

Karmele nahiz eta aita euskalduna 
izan, euskaldun berria da eta 
euskara ikasi nahi du. "Aitak 
ez zigun euskararik erakutsi eta 

euskara ikasi nahi dut. Ez 
bakarrik nire alabarengatik. 
Nire helburua euskaraz hitz 
egitea da". Horregatik, iazko 
ikasturtean GurasoTegin izena 
eman zuen. 

S a i o a k  L a n d a b e r r i -
Garaikoetxean izaten ziren eta 
Muntteri-AEKko irakaslearen 
"seme-alabekin nola hitz egingo 
zenuke lantzen zen".  

Euskaraz trebatzeko beste 
tresna batzuk ere erakutsi 
zizkiotela azpimarratu du. 
"Niretzat aditzak oso zailak dira 
eta trikimailu batzuk eskaini 
zizkigun irakasleak. Aipatu zigun 
kalean ez dela ikasgelan ikasitako 
modura hitz egiten eta aditzak  
jokatzeko modu errazagoak 
erakutsi zizkigun. Hori oso ongi 
etorri zitzidan".

Karmele Quintela

 KIROLA

FUTBOLA
ERREGIONAL PREFERENTEA

Ostadar SKT - Orioko FT
Larunbata. 17:15. Michelingo futbol 
zelaian.

JUBENILEN OHOREZKO MAILA
Urki CD - Ostadar SKT 
Larunbata. 16:30. Bikuña, Legazpian.

KADETEEN OHOREZKO MAILA
Ostadar SKT - Vasconia CD
Larunbata. 12:00.  Michelingo futbol 
zelaian.

KADETEEN LEHENENGO MAILA
Beasain SD - Ostadar SKT 
Igandea. 15:30. Beasainen. 

INFANTIL TXIKIAK
Urnieta KE - Ostadar SKT 
Igandea. 10:00. Urnietan.

LURRALDE MAILA
Urnieta KE - Ostadar SKT 
Larunbata. 18:00. Urnietan.

ARETO FUTBOLA
ESTATUKO LIGA  
HIRUGARREN MAILA

Aurrera Vitoria CD - Eguzki Areto Futbola
Larunbata. 17:30. Gasteizen.

GIPUZKOAKO LIGA  
LEHENENGO MAILA

Ventanas Isu Leihoak Eguzki- Oiartzun
Igandean. 20:50. Maialen Chourraut 
kiroldegian.

GIPUZKOAKO LIGA  
BIGARREN MAILA

Aurrera KE- Cecilia Frutadenda 
Eguzki
Igandea. 12:00. Leitzan.

SENIOR NESKAK
Idiazabal- Trumoi Eguzki
Larunbatean. 15:00. Idiazabalen.

SASKIBALOIA
SENIOR LEHENENGO MAILA 

Ostadar SKT -  Eskoriatza

Larunbata. 16:00. Maialen Chourraut 
kiroldegian. 

SENIOR HIRUGARREN MAILA 

Ostadar SKT - Antigua Luberri
Larunbata. 18:00. Kiroldegian. ER 

ERRENDIMENDU JUNIORRAK

Oiarso - Ostadar SKT 
Larunbata. 20:00.Errenterian. 

PARTIZIPAZIO JUNIORRAK 

Ostadar SKT - Aldapeta Summa
Larunbata. 11:00. Kiroldegian. 

ERRENDIMENDUKO KADETEAK

Ostadar SKT - Zast Zarautz KE
Larunbata. 09:30. Kiroldegian.

PARTIZIPAZIO KADETEAK

Bera Bera Balda - Ostadar SKT 
Igandea. 10:00. Donostian.

INFANTIL HANDIAK

Bera Bera Manteo - Ostadar SKT 
Igandea. 09:30. Kiroldegian.

ERRUGBIA
OHOREZKO B MAILA 

Uribealdea RT - Babyauto Zarautz KE 
Larunbata. 16:00. Plentzian.

EUSKAL LIGA 2. MAILA 
Txingudi RT - Babyauto Zarautz KE /
Beltzak RT 
Larunbata. 16:00. Irunen.

18 URTEZ AZPIKO EUSKAL LIGA 
Babyauto Zarautz KE /Beltzak 
RT- Gaztedi RT
Larunbata. 11:30. Zarautzen.

16 URTEZ AZPIKO EUSKAL LIGA 
Babyauto Zarautz KE /Beltzak 
RT- Gaztedi RT
Larunbata. 11:30. Zarautzen.

PILOTA
ESKUZ BINAKA  
1. MAILA 

Intza KE - Hernani 
Larunbata. 16:00. Michelingo frontoian. 

ESKUZ BINAKAKO  
HIRUGARREN MAILA 

Intza - Gure Txeru 2
Larunbata. 10:00. Mendillorri 
kiroldegian, Iruñean.

JUDOA
ESPAINIAKO KOPA 

Espainiako Kopa jokatuko dute 
herriko lau judokak: Josu Olmosek, 
Esteban Martinezek, Asier Sagastik 
eta Fermin Baldak. 
Larunbata. 16:00. Michelingo frontoian.

LASTERKETAK
HIRU HONDARTZETAKO KROSA 

Lasarte-Oriako hainbat korrikalarik 
Euskal Herriko Maratoi Erdian 
parte hartuko dute. 21.097 metro 
bete beharko dituzte korrikalarieki.  
Donibane Lohitzunen hasi eta 
Hondarribian bukatuko da. 
Igandea. 1100. Donibane Lohitzunen.  

ASTEBURUKO HITZORDUAK

Iñigo Gonzalez
Taldean ibiltzen dira, makila 
batzuk eskuetan hartuta, 
gorputzaren mugimendu denak 
primeran koordinatzen, kamiseta 
urdin-beltzak soinean. Gero eta 
herritar gehiagok dakite Ostadar 
Ipar Martxa taldearen ezaugarriak 
direla horiek. Izan ere, kirol 
diziplina hori Lasarte-Oriara 
iritsi zenetik, duela hiruzpalau 
urtetik, parte-hartzaile kopuruak 
ez dio utzi hazteari.

Lau oinarri ditu Ipar Martxak 
(Nordic Walking izenez ere 
ezagutzen da): zuzen ibiltzea, 
besoak luze edukitzea eta hiruki 
bat osatzea, eta urrats erritmo 
aproposa mantentzea. Alfa 247 
metodoa da hori. Artikulu 
honetan nekez azal daitezke 
kirol modalitate horren nondik-
norakoak, eta, horregatik, 
interesa duen orok hobe du 
Ostadar Ipar Martxa taldearen 
arduradunekin harremanetan 
jartzea, eta hastapen ikastaroa 
egitea. 

Hilero-hilero egiten dituzte. 
Normalean, bi aldiz. Azarokoak 
hauek dira: 4an (larunbata) eta 
21ean (asteartea). Abenduan, 
berriz, 2an (larunbata) eta 19an 
(asteartea). 30 euro balio dute 
ikastaroek. Lau eta zortzi 

per t sona  ar t eko  t a ldeak 
antolatzen dituzte, eta behar 
dutenei makilak ere uzten 
dizkiete. 

Informazio gehiagorako, 
Ostadar SKTren bulegora joan 
daitezke, ostadar@ostadarskt.

eus helbidera idatzi edo 677 34 
52 49 telefono zenbakira deitu.

Behin makilekin ibiltzen eta 
gorputza koordinatzen ikasita, eta 
barneratutako kontzeptuak ez 
ahazteko, entrenamenduak ere 
prestatzen ditu Ostadar Ipar Martxak. 
Astero elkartu ohi dira, astelehen 
eta asteazkenetan, 19:00etan. Ibilbide 
desberdinak egiten dituzte.

Horrez gain, Ipar Martxaren 
barruan, modalitate desberdinak 
eta berriak lantzen dituzte. 
Mindfulness delakoa da horietako 
bat: helburua da une zehatz 
bakoitza erabateko konzentrazioz 
bizitzea, arnasketan oinarrituz. 
Giharrak luzatzeko teknika 
berriak ere irakasten dituzte.

Irteera bereziak
Ibilbide guztiek dute xarma, nola 
ez, baina urtean behin "irteera 
bereziago bat" antolatu asmo dute 
Ostadar Ipar Martxako arduradunek. 
Irailean, esaterako, Getxo eta Sopela 
artean ibili ziren. Autobusez joan 
ziren hara, herritik irtenda; bidaian 
gida-lanak egin zituzten arduradunek; 
historia apur bat ikasi zuten parte-
hartzaileek. Behin hara iritsita, 
kirola egin zuten, baina era berean 
paisaia ederrak ezagutu zituzten, 
larunbat goiz ederra pasa eta bertan 
bapo bazkaldu. 

Bistan denez, plan ugari egiten 
dituzte, baina beste eragile eta 
elkarte batzuek antolatzen 
dituzten egitasmoetan ere hartzen 
dute parte: Euskararen 9. 
Maratoian, Ostadar Inklusio 
sailak egindako kirol egokituaren 

egunean, Gure Esku Dagoren 
herri galdeketan, Mugikortasun 
Astean...ez dira geldirik egoten. 
Gainera, aurreratu dute 2018ko 
Lasarte-Oria Bai! krosean ipar 
martxan aritzen direnek lehiatu 
ahalko dutela. Lasarte-Oriako 
San Silvestrearen orain arteko 
bi edizioetan hartu dute parte.

Rosa Ormazabal, Begoña 
Moriana, Alex Ramos eta Junkal 
Perez dira lau irakasleak. "Oso 
pozik" daude Ostadar Ipar Martxak 
herrian izan duen harrera eta 
bilakaerarekin.

Gero eta jende gehiago animatzen da Ipar Martxa egitera. OSTADAR IPAR MARTXA

Makilak eskuan,  
eta ibili munduan
Zakua bete gogo eta proiektu berrirekin ekin dio ikasturteari Ostadar Ipar Martxak. 
Harrera oso ona izan du herrian kirol diziplina horrek; ia edozein adineko pertsonek 
egin dezake, eta hainbat herritar animatu dira jada makilak hartzera

Hilabete bakoitzeko 
laugarren larunbatean.

2017
• Urriak 28 Ficoba-

Endarlatsa ibilbidea.
• Azaroak 25 Arditurrira, 

Oiartzundik abiatuta.

2018
• Urtarrilak 27 Hendaia.
• Otsailak 24 Zubieta-

Txokoalde ibilbidea.
• Martxoak 24 Lasarte-

Oria-Kursaal ibilbidea.
• Apirilak 28 Orio-Zarautz 

(aldapatsu samarra).
• Maiatzak 26 'Lasarte-

Oriako mugak' ibilbidea.

Irteerak  
2017-2018

Txintxarri
Hitzordu garrantzitsua izan ohi 
da urtero herrian urriko azken 
igandean: Lasarte-Oria Bai! 
Kros Herrikoia jokatu ohi da, 
eta aurten ere ez du hutsik 
egingo. Urriaren 29an, hurrengo 
igandean, hamar kilometroko 
herri lasterketak girotuko ditu 
Lasarte-Oriako kaleak. 

Horren berri emateko egin zuten 
astelehen iluntzean prentsau- 
r r ekoa ,  Okendo  p l a z an . 
Ostadarreko kideekin batera, 
Diario Vasco egunkariko Txema 
Valles, eta txintxarri aldizkariko 
Iñigo Gonzalez izan ziren. Azken 
horiek eramango dute aurtengo 
kroseko 1 zenbakidun dortsala. 
"Lehenengo ediziotik Lasarte-

Oria Bai! Kros Herrikoiaren 
b o z g o r a i l u  i z a n  d i r a , 
l a s t e r k e t a r e n  b e r r i a k 
gizarteratzen lagundu dute, eta 
beti prest agertu dira laguntzeko. 
Errekonozimendu txikia da 
eskaini diguten laguntzaren 
ondoren, baina egin beharrekoa". 
Horrela azaldu dute lasterketaren 
antolatzaileek.

Iragan urteko edizioan hogeita 
bost patinatzaile gonbidatu 
zituzten lehenengoz gurpildun 
oinetakoen gainean lasterketa  
probatzera. "Korrikalari eta 
patin- lasterkarien arteko 
elkarbizitza posible ote zen 
frogatu nahi genuen, eta baietz 
ikusi genuenez, pasa den edizioan 
hartutako konpromisoa betez, 
lehenengo Roller lasterketa 
izango da aurtengoan". Horrela 
jakinarazi zuten agerraldian.

Berrikuntzak 
Bi lasterketak antolatzeko 
ibilbidean aldaketak egin behar 
izan direla ere jakinarazi dute. 
Ora in  ar t eko  ib i l b idean 
"ezinezkoa" zen korrikalari eta 
patinatzaileen elkarbizitza, eta 
hori bermatzeko zenbait aldaketa 
egin behar izan dituzte, guztiak 
hasierako kilometroetan. 

Lehenengo kilometroa berdina 
izango da, baina aurtengo 
lasterketa ez da merkataritza 
gunetik herrira itzuliko, Goiegi 
aldera joango da. Horrela, 10:30ean 
ha s i k o  d a  p r oba ,  b a i na 
patinatzaileak, lasterkariak baino 
sei minutu lehenago abituko 
dira, eta gurpildun aulkietako 
lasterkariak, berriz, bi minutu 
lehenago. 

Ibilbideko bigarren aldaketa, 
aldiz, institutuko errotondan 
izango da. Martin Berasategi 
jatetxeko aldapa ekiditeko, 
Sasoeta aldera sartuko dira, 
Sasoeta ibilbidetik eta Buruntza 
k a l e t i k ,  T a j a m a r r e k o 
errotondaraino. Ondoren, Kale 
Nagusia hartu, eta Arkupeko 
errotondara joango dira parte 
hartzaileak, eta, hortik aurrera, 
amaiera arte, ohiko ibilbidea 
jarraitu beharko da. Guztira, 
hamar kilometroko distantzia 
osatuko dute parte hartzaileek.

Lasterketa nagusia eta sari 
banaketaren ostean, 12:15ean, 
Korrika Festaren XVII. edizioa 
egingo da. Aurreko urteen 
antzera, aurtengoan ere parte 
hartzaile kopuruari ez zaio 
mugarik jarriko,beraz, izena 
ematen duten lasterkari txiki 
guztiek izango dute parte 
hartzeko aukera.  Manuel 
Lekuona Kultur Etxean eman 
beharko dute izena, eta bost 
euro ordaindu beharko dira. 
Trukean, kamiseta bat, domina 
bat, eta jogurt bat jasoko dute.

Izen ematea zabalik
Dagoeneko zabalik da aurtengo 
krosean parte hartzeko izen emate 
epea. Horretarako bide ezberdinak 
izango dira: internet bidez, www.
ostadarskt.eus edota www.
sailkapenak.com atarietan.  Bestalde, 
Manuel Lekuona Kultur Etxera 
gerturatuta ere egin ahal izango 
da izen ematea; arratsaldeko 
17:00etatik 20:00etara, eta 
astelehenetik ostiralera bitartean. 

Urriaren 28an, berriz, Michelingo 
frontoian ere izango da horretarako 
aukera, 11:00etatik 14:00etara, eta 
17:00etatik 19:30era.  Ostadarreko 
bazkide ez direnek hamabi euro 
ordaindu beharko dituzte, eta 
bazkideek, berriz, zortzi euro. 

Azken unera arte itxaroten 
dutenek ere izango dute izen 
emateko aukera. Lasterketa egunean 
bertan, 09:00etatik 10:00etara izena 
eman ahal izango da, baina hauek, 
hogei euro ordaindu beharko dituzte.

Parte hartzaileek dortsalak, 
kamiseta teknikoak eta sariak 
(egokituz gero) urriaren 28 eta 29an 
jaso beharko dituzte, Michelingo 
frontoian. Larunbatean 11:00etatik 
14:00etara, eta 17:00etatik 
19:30etarako ordutegian. Igandean, 
berriz, 09:00etatik 10:00etara 
bitartean.

Aurtengo kamisetak soinean, Okendo plazan aurkeztu dute krosa. Txema Valles eta Iñigo Gonzalez, 1 dortsalarekin. TXINTXARRI

TxinTxarri-k eramango du 
1 zenbakidun dortsala
Ostadar SKTk prest du Lasarte-Oria Bai! Kros Herrikoiaren XXII. edizioa; urriaren 29an jokatuko 
da, igandean. Krosa jaio zenetik herri lasterketaren bozgorailu izan diren komunikabideak 
omenduko dituzte aurten: 'Diario Vasco'-ko Txema Valles kazetaria eta txintxarri aldizkaria

Erritmoa hartu 
du Arteagak
Lesio luze baten ondoren, frontoiei 
neurria hartu die berriz ere Axier 
Arteagak. Baita ondo hartu ere, 
azken hiru partidatik bi irabazi 
baititu. Binakakoak izan dira 
guztiak. Logroñon Ibai Zabala izan 
zuen bikotekide, hilaren 8an; 
Imazekin jokatu zuen Labriten, joan 
den ostegunean; azkena, 
Untoriarekin, Ezkaraien, pasa den 
asteburuan. Azken hori da hirutatik 
galdutako bakarra.

TXINTXARRI

 Denboraldiko lehen partidan 
konfiantza bereganatu ez ezik, 
sailkapeneko lehen bi puntuak 
bereganatu dituzte Lehenengo 
Mailako neskek. Donostiako 
Askatuak taldea garaitu zuten 
(51-60). Zalantzak  bazeuden 
hasieran, ligako talderik gazteena 
baita Ostadar SKT. Jokalari 
askorentzat, gainera, lehen 
partida zen seniorreko Lehen 
Mailan. 1998an jaiotako lau 

jokalari, 1999an jaiotako bost 
eta 2.000 urteko bi juniorrekin 
kantxaratu zen Lasarte-Oriako 
taldea.  

Lehenengo  l aurdenean 
urduritasunak zalantzak sortu 
bazituen ere, maila ona erakustsi 
zuen gero Ostadar SKTk. Bigarren 
laurdena lehiatua izan zen, eta 
Askatuak aurretik jarri zen. 
Baina hirugarrean, joko azakarra 
baliatuta, aldea jarri zuten  
lasarteoriatarrek. Eskoriatzaren 
aurka saituko dira bigarren 
garaipena eskuratzen , larunbat 
honetan. 

Garaipen batekin hasi 
dute liga saskibaloiko 
seniorrek

Txintxarri
Larunbatean, Eguzki Antonio 
Aroztegia taldeak Tolosako 
Laskorain izan zuen aurrez aurre 
Maialen Chourraut kiroldegian. 
Aurreko jardunaldietako akatsak 
errepikatu zituen Kaluk eta 
Menak zuzendutako taldeak, eta 
hiru puntuek ihes egin zuten. 

Lehenengo zatian, etxeko 
taldeak ez zion Laskorainek 
ezarritako presioari aurre egiten 
jakin. Ondorioz, arerioaren atera 
behin bakarrik hurbildu zen 
baloia. Laskorainek aldiz, jokaldi 
ederra eginez 0-1ekoa jarri zuen 
markagailuan. Atsedenaldira 
iritsi baino lehen, Eguzki Antonio 
Aroztegia taldeko mutilek ezin 
izan zuten Laskorainen presioa 
gainditu.

Bigarren zatian, etxeko taldeak 
presio lerroa aurreratu zuen. 
Berdinketa gertu zegoela 
zirudien, baina baloia urruntzean 
egindako akats batez baliatuz, 
tolosarrek bigarrenez baloia 
atean sartu zuten. Partidari 
buelta eman nahian, atezaina 

jokalari lanetan jarri zuten Kaluk 
eta Menak. Tamalez, partida 
amaitzeko hiru minutu falta 
zirela, behin betiko 0-3koa egin 
zuen Tolosako taldeak.

Garaipen bakarra
Gipuzkoa Mai lako ta ldei 
dagokionez, bigarren mailako 
taldeak soilik lortu zituen hiru 
puntuak.

Cecilia Frutadenda taldeak 5 
eta 2 garaitu zuen Miren Taberna 
taldea etxean jokatutako partidan.

Lehenengo mailako Ventanas 
ISU Leihoak taldeak, berriz, 
Idiazabal Bai Reformas taldearen 
aurka 7-5 galdu zuen. Jubenilek 
gutxigatik ezin izan zuten 
Intxaurrondoko Inter garaitu, 
4-5. Kadete mailako gaztetxoek 
ere jokoan zeuden puntuak galdu 
zituzten, Herrikideren auka (4-
10).

Kopa
Horrez gain, Ventanas ISU 
Leihoak eta Eguzki Antonio 
Aroztegia taldeak Gipuzkoako 

Kopa lehiatzen dute. Liga eta 
kopa uztartzen ari dira bi taldeak; 
liga jardunaldiak asteburuetan 
eta kopa kanporaketak astean 
zehar. Nahiz eta ligan gorabeherak 
izan, kopan ez dute hutsik egin.

Aurreko astean, Eguzkik 
Euskalduna Andoaindarraren 
aurka bina berdindu eta 
penaltietan lortu zuen hurrengo 
kanporaketarako txartela (2-3). 

Eneko Molinaren Ventanas 
ISU Leihoak taldeak Ataun 
Troskaeta izan zuen aurrez aurre 
eta 3-4 gailendu zen Lasarte-
Oriako taldea. Horrela, final 
laurdenetako partidak jokatuko 
dituzte Lasarte-Oriako bi taldek.

Neskak, lehiatzeko prest
Baina bada lehiatzen hasi ez 
den talde bat ere, Trumoi taberna 
-Eguzki nesken seniorra.

Aurten sortutako taldea da, 
eta aurredenboraldian partida 
bakarra jokatu du, 5-1 galduta.

Bihar, 15:00etan, jokatuko du 
lehen partida Idiazabal Bai 
Reformas taldearen aurka.

Oraingoz, Eguzki Antonio Aroztegiak ez du punturik lortu Nazional ligan; kopan, ordea, aurrera doa. TXINTXARRI

Akatsak errepikatuz, 
ezin puntuak lortu 
Hirugarren Nazionaleko taldeak ezin izan zuen Laskorain garaitu. Ez da jardunaldi 
emankorra izan; Cecilia Frutadendak soilik irabazi du. Kopan, ordea, Ventanas ISU 
Leihoak eta Eguzkik aurrera egin dute. Neskek asteburu honetan hasiko dute liga

Nahiz eta Ostadar saiatu, baloiak ez zuen atean sartu nahi izan. TXINTXARRI

Joko erakustaldiak ez zuen 
fruturik izan
Intxaurdik aukera bakarra izan zuen, eta ongi baino 
hobeto aprobetxatu zuen hiru puntuak lortzeko

Txintxarri
Aurreneko segundotik irten zen 
Ostadar hiru puntuen bila. 
Sailkapenaren goikaldean egotea 
dute helburu, eta puntuak behar 
dira horretarako. Beraz, irabazi 
egin behar zioten Intxaurdiri. 

Aurreneko zatiko 30. minutuan 
partida geratu zuen epaileak: bero 
zen Michelinen, eta hidratatu egin 
behar zuten jokalariek. 

Ordura arte, Ostadar izan zen 
nagusi, aukera guztiak euren 
jokalarien oinetatik sortu ziren, 
baina hutsnakoa islatzen zuen 
markagailuak. Geldialdiaren ostean, 
partidak berdin jarraitu zuen.

Bigarren zatian ere hamaika 
abagune izan zituen Ostadarrek. 
Intxaurdik, kontrakoa: aukera garbi 
bakarra sortu zuen, eta ezin hobeto 
aprobetxatu ere bai. 0-1ekoa sartu 
zuen. Etxeko taldeko jokalari eta 
zaleek gogotik protestatu zuten, 
esanez jokoz kanpo zegoela aurkaria, 
baina epaileak ontzat eman zuen. 
Kolpe gogorra izan zen hori.

Partidari buelta ematen saiatu 
ziren urdin-beltzak, baina bukatzean 
ez zuten jaso saririk, oso-oso gertu 
geratu arren: bi baloi jaurti zituzten 
zutoinera. Beraz, 90 minutuak 
amaitzean, Donostia aldera joan 
ziren hiru puntuak.

Txintxarri
LOKEko Judo saileko kideek 
abuztuan aurredenboraldia hasi 
zuten, eta lehiaketa garaia hasia 
dute dagoeneko. Urriaren 14an, 
larunbatean, junior mailako 
Espainiako A kopako lehen 
jardunaldian izan ziren Eneko 
Eizagirre eta Haritz Urdangarin, 
Valentzian.

Eneko Eizagirrek bosgarren 
postua eskuratu zuen, lau 
borrokaren ostean.Haritz 
Urdangarinek, berriz, borroka 
bakarra egin zuen. “Borrokaldi 
ederra egin zuen. Puntuetan 

irabazten zihoan, baina azkenean 
arerioa gailendu zen. Ondorioz, 
ezin izan zuen bigarren aukera 
izan,” esan du Gorka Aristegi 
entrenatzaileak. LOKEko kideekin 
batera, Zarauzko Lizardi klubeko 
Gorka Eizagirre ere joan zen 
lehiaketara; brontzezko domina 
eskuratu zuen.

Larunbat honetan, Senior 
mailako Espainiako kopako 
jardunaldia jokatuko dute Iruñean, 
eta LOKEko lau judoka izango 
dira lehian: Josu Olmos, Esteban 
Martinez, Asier Sagasti eta Fermin 
Balda.

LOKEko judokek lehiaketa 
denboraldia hasi dute
Valentziako Espainiako A Kopako jardunaldian Eneko 
Eizagirrek bosgarren postua eskuratu zuen

ZORION AGURRAK
Urte askotarako!
Zorion itzazu lagunak eta senitartekoak; hiru bide dituzu 
Txintxarriren bidez zoriontzeko:

Internet  
Txintxarri.eus-en 
txintxarri.eus/zorionagurrak eta Bidali zure zorion agurra formularioa 
bete.
Urtebetetze egunean bertan argitaratuko da webgunean eta 
ostiralean Txintxarri paperean.

Posta elektronikoa 
Mezua bidali 
txintxarri@txintxarri.eus helbidera, eta idatzi: izen-abizenak, 
urtebetetze-eguna eta nahi duzun testua. Ez ahaztu irudia 
atxikitzeaz.

Osteguneko 16:00ak arte jasotako zorion 
agurrak bakarrik iragarriko ditugu.
Hortik aurrera jasotakoak hurrengo astean 
argitaratuko ditugu.

Sofia
Zorionak Sofia!! Seguru 
ederki pasako duzula 
zure 4. urtebetetzean, 
amarekin batera!

Olaia
Zorionak wapa!! 12 
urte, disfrutatu. Muxu 
handi bat amona, aita 
eta amaren partetik.

Kenai
Zorionak Kenai!!! 
Hamaika muxu handi, 
zu bezainbestekoak! 
Gero eta gehiago maite 
zaitugu. Miguel, Alex 
eta amatxoren partetik.

TELEFONOAK
UDALAREN TELEFONOAK:
ERREGISTROA: 943 371 629
EUSKARAKO ZERBITZUA: 943 376 184
KIROLDEGIA: 943 376 182
MANUEL LEKUONA KULTUR ETXEA: 943 376 
181
GIZARTE ZERBITZUAK: 943 376 179
KIUB: 943 361 605
UDAL EUSKALTEGIA: 943 361 621
MUNTTERI AEK: 943 372 863 

LARRIALDIKO TELEFONOAK:
OSASUN ZENTROA: 943 007 960
DYA: 943 464 622
GURUTZE GORRIA: 943 363 953
UDALTZAINAK: 943 362 442
ERTZAINTZA: 943 538 840
SOS DEIAK: 112

1965ean jaiotakoen 
afaria
Urriaren 21an 1965ean 
jaiotakoen afaria egingo 
dute, Txartel Txoko 
jatetxean. 45 euroko menua 
egongo da. Ingresoa egiteko, 
Laboral Kutxako kontu 
korrontea erabili: IBAN 
ES75 3035 0036 120361138060. 
Ana (696 55 29 25)

Odol-ateratzea
Hilabeteko azken 
astelehenean, urriaren 
30ean, eman ahal izango da 
odola Osasun Zentroan, 
17:30etik 20:30era. Anima 
zaitezte, odola ordezkaezina 
da eta odol falta dago!

Ostiraletan egin ahal 
izango dira sexu 
kontsultak, 
Gaztelekuan 
Sexu informazioa, eta 
aholkularitza bulegoan 
kontsultak egiteko eguna 
aldatu da. Hemendik aurrera, 
ostiraletan izango dute 
kontsultak egitera joateko 
aukera herriko gazteek, 
arratsaldeko 18:00etatik 
20:00etarako ordutegian.

Euskal Jaietako 
pintxo-potea
Euskal Jaietako lan 
taldearen izenean, taberna 
guztiei gonbita luzatzen 
diegu, Euskal Jaietan 

arratsalde-gau partean 
tabernak girotzeaz gain 
pintxo-potea ere 
eskaintzeko. Hala nahi 
izanez gero, gurekin jarri 
harremanetan 695 785 389 
telefonoan.

OHARRAK

Amets eta Arhane
Zorionak brujis!!! Txokolatezko muxuak familia 
guztiaren partetik. Asko maite zaituztegu.

SUDOKUA

Silvia
Zorionak polita!!! Muxu 
asko familiaren 
partetik. 

Ostirala, 20  DE MIGUEL
Larunbata, 21  ORUE
Igandea, 22  ORUE
Astelehena, 23  LASA
Asteartea, 24  GIL
Asteazkena, 25  ACHA-ORBEA
Osteguna, 26  URBISTONDO

Gipuzkoako farmazien eskuko telefonorako 2017ko 
egutegia eskuratzeko, bidali FARMA 215800 zenbakira. 
Gehienezko kostua 1,7 euro + WAP deskarga, 
operadorearen arabera (www.cofgipuzkoa.com).

GUARDIAKO FARMAZIAK
EGUNEKO FARMAZIAK: 9:00-12:00
ORUE: Jaizkibel plaza 2/ 943 36 26 52
ACHA-ORBEA: Hipodromo et. 6/ 943 36 35 49
DE MIGUEL: Kale Nagusia 32/ 943 37 11 51
LASA: Kale Nagusia 42 atzea/ 943 36 17 74
GIL: Kale Nagusia 24/ 943 36 15 29
URBISTONDO: San Frantzisko 1/ 943 36 65 67
GANDARIAS-URIBE: I. de Loyola 9/ 943 01 95 21

GAUEKO FARMAZIA: 22:00-9:00
Echeveste Elosegui: Elkano Kalea 9, Hernani/ 943 55 20 87

Angel eta Maite
Asko gozatu dugu zuen egunean. Primeran pasa 
dugu zuen ezkontzan. Muxu handi bat familia eta 
lagunen partetik. Gora ezkonberriak!

Ixone
Zorionak Marisalsera!! 
Bost muxu potolo-
potolo eta amatxoren 
lagunak ikustean... 
ezkutatu belarriak!!!.

Siena
Zorionak, prexioxa!!! 
Zuretzat txokolate 
txurizko 7 muxu ama, 
aita eta Ekairen 
partetik!

AZOKA TXIKIA
ETXEBIZITZA

SALMENTA
Garaje itxia saltzen da 
Torre Parkean. 14m2 ditu. 
Prezioa 12.500 euro. 
Harremanetarako 
telefonoa, 615 720 367.

ALOKAIRUA
Etxebizitza alokatzen da 
Sasoeta auzoan. Bi logela 
ditu eta berogailua etxe 
o s o a n .  T e l e f o n o a : 
649526766

Garaje marra alokatzen 
da Zubieta plazan. 943 
372 066

LANA

ESKAERA
Emakumea eskaintzen da 
a d i n e k o  p e r t s o n a k 
zaintzeko (etxean eta 
ospi ta lean ere ba i ) . 
Asteburuetan, jaiegunetan 
zein gauetan lan egiteko 
prest. 606 661 048 / 943 
404 015

Asteburuetan externo 
beza la  lan  eg i teko , 
a d i n e k o  p e r t s o n a k 
zaintzeko edo garbiketa 
lanak egiteko neure burua 
p r o p o s a t z e n  d u t . 
Telefonoa: 637 16 07 34

E s p e r i e n t z i a  d u e n 
emakume euskalduna 
eskaintzen da haurrak 
zaintzeko edo etxeko 
lanak egiteko. Dendari 
bezala edo ostalaritzan lan 
e g i t e k o  p r e s t . 
Telefonoa:677 356 413.

Interna gisa lan egiteko 
prest dagoen emakumea 
naiz. 671908616.

SALEROSKETAK

SALDU
Paseoko bizikleta beltza 
salgai, 125 eurotan, saski 
eta guzti. 610 953 258.

ESKELAK JARTZEKO:
Txintxarri erredakzioan
943 37 14 48

 Hileta egunean eskela txintxarri.eus-en + Oroigarria edo Esker 
ona Txintxarri paperean 90€

  Eskela mota guztiak Txintxarri paperean + txintxarri.eus-en: 90 €
 Eskela mota guztiak paperean: 80 € 

Txintxarri: doan eta euskaraz Lasarte-Oriako etxe guztietan

Miguel Perez Gorospe. Urriaren 17an.
Pedro Landa Cerain. Urriaren 11an.

HILDAKOAKESKELAK

Aya Saissi El Hassani. Urriaren 8an.
Nora Dominguez Recio. Urriaren 4an.

JAIOTAKOAK

Lanegunak

OSTIRALA 20
LASARTE-ORIA Ospakizuna
Erreforma protestantearen 500. 
urteurrena ospatzeko Eliza 
ebanjelikoak Katolizismoaren 
eta protestantismoaren arteko 
desberdintasunak hitzaldia 
eskainiko du. Honetan Lutero 
filmaren zatiak ikusiko dira 
azalpenak eskaintzeko. 
Manuel Lekuona, 18:00etan.

LASARTE-ORIA Hitzaldia
Lubakikoak taldeko kide Sergio 
Balchada Anarkismoa eta bere parte 
hartzea Gipuzkoako defentsan. 
Avance Marion sindikatua. Anarkista 
galiziarrak Gipuzkoan hitzaldia 
eskainiko du. 1936/07/18ko Estatu 
Kolpea Gipuzkoan eta Nafarroan 
hitzaldi sortaren barruan. 
Antonio Mercero aretoa, 19:00etan.

LASARTE-ORIA Erakusketa
Lasarte-Oriako Zurmailu zurlanketa 
elkarteko kideen lanak ikusgai 
izango dira.
Antonio Mercero aretoa, 18:00etatik 
20:30era.

ANDOAIN Kontzertua
Kalakan & Duo L`Incontro-ren 
emanaldia izango da. Musika 
barrokoaren eta tradizionalaren arteko 
nahasketa, italiar testu eta euskal 
olerkien topaketa. Sarrera 12 euro.
Bastero Kulturgunea, 21:30ean.

LARUNBATA 21
LASARTE-ORIA Ospakizuna
Erreforma protestantearen 500. 
urteurrena ospatzeko Eliza 
ebanjelikoak hainbat ekintza 
antolatu ditu:
11:30ean, Jolasak eta haurrentzako 
pailazoak, txotxongiloak...
12:30ean, haurrentzako tailerrak: 
globoflexia, braids, iltzeak, 
zutoinak...
17:00etan, Las 5 solas kultur 
programa: dantza, musika, mimoa... 
18:00etan, txokolate jana
Okendo plaza, 11:30etik aurrera.

LASARTE-ORIA Antzerkia
Pupu eta Lore. Haizearen herrira 
antzerkia eskainiko dute. Imanol 
Urbietaren abestiak ekarriko dituzte 

gogora, Sarrera 3,80 euro
Manuel Lekuona, 17:00etan.

LASARTE-ORIA Erakusketa
Lasarte-Oriako Zurmailu zurlanketa 
elkarteko kideen lanak ikusgai 
izango dira.
Antonio Mercero aretoa, 12:00etatik 
14:00etara.

IGANDEA 22
LASARTE-ORIA Ospakizuna
Eliza ebanjelikoak antolatutako, 
Erreforma protestantearen 500. 
urteurrenaren ospakizunetako 
azken jardunaldia:
12:00etan, Gorespenaren 
ospakizuna
17:00etan, kontzertua: Mr. Fe
18:30etan, kontzertua: Hatikan 
Okendo plaza, 12:00etatik aurrera.

LASARTE-ORIA Erakusketa
Lasarte-Oriako Zurmailu zurlanketa 
elkarteko kideen lanak ikusgai 
izango dira.
Antonio Mercero aretoa, 12:00etatik 
14:00etara.

ASTELEHENA 23
LASARTE-ORIA Erakusketa
Lasarte-Oriako Zurmailu zurlanketa 
elkarteko kideen lanak ikusgai 
izango dira.
Antonio Mercero aretoa, 18:00etatik 
20:30era.

ASTEARTEA 24 
LASARTE-ORIA Erakusketa
Lasarte-Oriako Zurmailu zurlanketa 
elkarteko erakusketa.
Antonio Mercero aretoa, 18:00etatik 
20:30era.

USURBIL Ipuin kontalaria
Liburutegien Egunean, Pello 
Añorga ipuin kontalari eta idazleak 
6 urte baino gehiagoko haurrei 
zuzendutako saioa egingo du.
Sutegi udal liburutegia, 18:00etan.

ASTEAZKENA 25 
LASARTE-ORIA Ipuin kontalaria
Kontu Kantoik 5 eta 8 urte arteko 
gaztetxoei zuzendutako ipuin 
kontaketa egingo du.
Manuel Lekuona, haur liburutegia, 
18:00etan.

LASARTE-ORIA Erakusketa
Lasarte-Oriako Zurmailu zurlanketa 
elkarteko erakusketa.
Antonio Mercero aretoa, 18:00etatik 
20:30era.

OSTEGUNA 26
LASARTE-ORIA Erakusketa
Lasarte-Oriako Zurmailu zurlanketa 
elkarteko erakusketa.
Antonio Mercero aretoa, 18:00etatik 
20:30era.

AGENDA
EMAIGUZUE ZUEN EKITALDIEN BERRI ASTEAZKENA ARRATSALDEA 
BAINO LEHEN.

 

LASARTE-ORIA

MANUEL LEKUONA

Estiu 1993
Ostirala: 22:30.

Emoji: La 
película
Igandea: 17:00.

Detroit
Igandea: 19:30.

ANDOAIN

BASTERO

Handia
Larunbata: 
19:30, 22:00.
Igandea: 19:30.
Astelehena: 
19:30, 22:00.

La lego Ninjago 
película
Larunbata: 17:00 
(euskaraz). 

Igandea: 17:00.

DONOSTIA

ANTIGUO BERRI

Annabelle: 
Creation
Ostirala: 17:30, 
20:00, 22:30.
Larunbata:17:30, 
20:00, 22:30.
Igandea:17:30, 
20:00, 22:30.

Blade Runner 
2049
Ostirala: 16:45, 
19:15, 22:00.
Larunbata: 
19:15, 22:00.
Igandea: 19:15, 
22:00. 

Canción de 
Nueva York
Ostirala: 16:45, 
19:45.
Larunbata: 
21:00.
Igandea: 21:00.

Geostorm
Ostirala: 17:15, 
19:45, 22:15.
Larunbata:17:15, 
19:45, 22:15.
Igandea: 17:15, 
19:45, 22:15.

Handia
Ostirala: 17:30, 
18:30, 20:00, 
21:30, 22:15.
Larunbata:17:30, 
18:30, 20:00, 
21:30, 22:15.
Igandea: 17:30, 
18:30, 20:00, 

21:30, 22:15.

Kingsman: el 
circulo de oro
Ostirala: 19:00.
Larunbata:19:00.
Igandea: 19:00.

La cordillera
Ostirala: 22:00.
Larunbata:23:00.
Igandea: 23:00.

La llamada
Ostirala: 17:30.
Larunbata: 
18:45.
Igandea: 18:45.

La piel fría
Ostirala: 17:00, 
20:00, 22:30.
Larunbata: 
17:00, 20:00, 
22:30.
Igandea: 17:00, 
20:00, 22:30.

ZINEMA

LABURPENA

LASARTE-ORIA Pupu eta Lore. Haizearen herrira antzerkia
Pupu eta Lore pozik daude, Aitona Manolo etorri da bere gitarra, kantu eta 
jolasekin. Gauza oso gutxirekin, mundua dantzan jartzeko kapaz da aitona. Hiru 
lagunek, kantu, dantza eta jolas interaktiboen bidez, parte hartzera gonbidatuko 
dituzte haurrak eta helduak. Imanol Urbietaren kantutegian oinarritutako saioa. 
Manuel Lekuona kultur etxeko areto nagusia, 17:00etan. 

Estiu 1993
Zuzendaria eta gidoilaria: Carla Simon. Herr.: Katalunia (2017). 
Aktoreak: Laia Artigas, Bruna Cusí, David Verdaguer, Paula Robles, 
Paula Blanco, Etna Campillo, Jordi Figueras, Dolores Fortis, Titón 
Frauca... Iraupena: 97 minutu

1993ko udan, bere gurasoen 
heriotzaren ondoren, Frida, sei 
urterekin, Bartzelonatik 
Kataluniako landa-inguru 
batera joango da bizitzera. 
Izebarekin eta osabarekin bizi 
da, bere legezko tutoreak 
baitira orain.

Landa-inguruko bizitza 
sekulako erronka da 
Fridarentzat. Denbora bestela 
igarotzen da bere etxe berrian, 
eta inguruan duen natura 
misteriotsua eta urruna da.

Orain, zaindu beharreko 
ahizpa txiki bat dauka. 
Bestalde, sentimendu berriei 
ere aurre egin behar die; 

adibidez, jeloskortasunari. 
Fridak, ezjakintasunean, ihes 
egitea bere arazoen 
konponbidea dela sinesten du 
maiz. Familiak ahal duen 
guztia egingo du oreka hauskor 
bat lortzeko eta bizitza normala 
izateko. 

Filmak hainbat sari jaso ditu, 
hala nola, Berlinalean lehen lan 
onenaren saria eta Nazioarteko 
epaileen Sari Nagusia edo film 
onenaren Urrezko Biznaga 
Malagako zinema-jaialdian. 

Oscar sarietan Espainia 
ordezkatzeko aukeratu dute.

Katalanez eskainiko da 
gaztelaniazko azpitituluekin

Bizitza berriari aurre eginez

